11. Ikasgaia: ARAUBIDE OROKORREKO PRESTAZIOAK 
ALDI BATERAKO EZINTASUNA:
· Gertagarria: langileak osasun kalte bat izan du eta horren ondorioz lanik ezin du egin langile horrek. Osasun asistentzia baten beharrean egongo da. aldi baterako ezintasun honen gakoa da pertsona hori sendatze prozesu batean dagoela, non, aldi berean ezin izango duen lanik egin. Honek ezberdintzen du ezintasun iraunkorretik, non, sendatze prozesua amaituta egongo den. 
· Betekizunak: ezintasuna eragin duena lan istripua, gaixotasun profesionala edo lanetik kanpoko istripua izan baldin bada, langileari afiliatua eta altan egotea bakarrik eskatuko zaio. Kotizazioa, gaixotasun arruntetan bakarrik eskatuko da. gure kasuan, 180 eguneko kotizazioa eskatuko zaio langileari.
· Prestazioa: 
Langile bat sendatze prozesuan dago lanik egin gabe eta soldatarik jaso gabe. Langile bat lanik egin gabe dagoenean beti egongo da soldatarik gabe. Hau da, gizarte segurantzak kopuru berdina emateak ez du esan nahi soldata jasotzen ari denik, prestazioa izango delako nahiz eta kopuru berdinekoa. 
Aldi baterako ezintasunean prestazioa izango da hori eragin duenaren arabera, non, LI eta GP arrazoiak direla eta sortu bada prestazioak hobeak izango diren. LI edo GP eragin badu, soldataren %75 izango da bajaren lehen egunetik aurrera. Ezintasuna LKI edo GA sortu baldin badu, aldiz, bajako laugarren egunetik aurrera soldataren %60 jasoko da eta bajako 21 egunetik aurrera soldataren %75. Beraz, lehenengo hiru egun horietan ez du ezer jasoko. Askotan hitzarmen kolektibo bidez prestazio hauek hobeto egiten dira. 
AMATASUNA:
· Gertagarria: amatasun prestazioak babesten du amatasun biologikoa eta adopzioa 6 urtetik behera dituen ume baten kasuan. 
· Betekizunak: emakumeak 21 urte baldin baditu 21 urte baino gutxiago, ez da kotizaziorik eskatzen, baina, edade horretatik aurrera bai eskatuko dela. Hortik aurrera eskatuko da 90 egunetik 360 eguneko tarte batean. 
· Prestazioa: soldataren %100 izango da 16 asteetan. Amatasuna ez du amak bakarrik izango, baita aitak ere. Erditzearen data garrantzitsua da. Erditze ondoren 6 aste derrigorrez hartu behar ditu amak, hau da, 16 aste horietatik 6 derrigorrezkoak izango dira osasun arrazoiengatik. Amak, beste 10 aste izango ditu. Izan daitezke 6 aste horiek baino lehen edo ondoren, nahi duenean har ditzake hain zuzen ere. Beraz, 6 aste derrigorrezkoak izango dira erditu ondoren eta beste 10 horiekin aukera egongo da noiz hartu erabakitzeko. Nahi baldin badu, aitarekin konpartitzeko aukera izango du. horregatik sortu zen aitatasun prestazioa, aitak ere eskubide propioa izan dezan. Adopzioaren kasuan, 16 asteak adopzioaren ondoren izango dira, aurretik ez duelako zentzurik. Gainera, bien artean banatu beharko dira adostasunez biek lan egiten baldin badute, hau da, ez da baten eskubidea bakarrik izango. 
AITATASUNA:
· Gertagarria: erditze biologikoa. Aitari eskubide propioa aintzatetsi nahi zaio, 16 aste horiek amaren eskubide direlako eta bere borondatearen arabera kudeatuko dituelako.
· Betekizunak: kotizazioa eskatzen zaio beti, 180 gutxienez, gehienez 360 egun. Aitatasun prestazioak izango dira 13 egun. Normalean esaten da aitatasun prestazioa 15 egun direla. Bi egun horiek enpresak ordainduko dituenak izango dira, enpresari lan zuzenbideak ezartzen dion betebeharra hain zuzen ere. Bi hauek soldata izango dira, beste 13 horiek ez. 
· Prestazioa
ARRISKUA HAURDUNALDIAN:
· Gertagarria: emakume langile bat egongo da haurdun dagoena. Hortik aurrera gertatzen dena da bere lanpostuak eragiten diola arrisku bat emakumeari, umekiari edo biei. Hau da, lanak osasun arrisku bat eragiten die. Kasuz kasu aztertu beharrekoa izango da, emakume horri egoera horretan kalte egiten dion edo ez ikusteko. Gehienetan agente kimikoen ondorioz izaten da. 
· Betekizunak: arrisku profesionala dela esan daiteke, beraz, ez da kotizaziorik eskatuko. 
· Prestazioa: lana utzi eta bajan egongo den arren, soldataren %100 jasoko du. hau da, soldataren kopuru iguala baina ez soldata moduan, prestazio moduan baizik. Noiz arte? lanpostuz aldatu arte (honela lanean jarraituko du arriskurik eragiten ez dion lanpostu batean), lanpostu berean jarraituz arriskua kenduz.
ARRISKUA ESNEALDIAN:
· Gertagarria: esnealdi naturalaz ari gara. Lanak, esnealdiari eragingo dio, zehatzago esanda maren esneari. Hemen ere gehienetan agente kimikoen ondorioz izan oi da. 
· Betekizunak: arrisku profesionala denez ez da kotizaziorik eskatzen.
· Prestazioa: %100. 9 hillabeteko estandarra ezarri da esnealdian edo arriskua desagertu arte. 
GAIXOTASUN LARRIA DUTEN ADINGABEAK ZAINTZEA:
· Gertagarria: zerrenda bat egongo da adingabeen gaixotasun larriak zeintzuk diren azalduz. Bi gurasoek egon beharko dute lanean. Bietako bati ematen zaio aukera bere lanaldia murrizteko gutxienez %50.
· Betekizunak: aplikatzen dira amatasunaren erregela berdinak. 
· Prestazioa: lanaldi murrizketa hartu duen guraso langile horri gizarte segurantzak emango dio jasotzen ez duen soldataren %100. Hau izango da 18 urte bete arte. 
EZINTASUN IRAUNKORRA:
· Gertagarria: LI/GP/LKI/GA egon da, eta horrek eragin dio ezintasun iraunkorra, hau da, pertsona horrek ezin izango du lanik egin. 
· Betekizunak: kotizazioa eskatuko da GA kasuan bakarrik. 
· Prestazioa: Maila ezberdinak egongo dira: osoa, absolutua eta elbarritasun handia. Osoa izango da pertsona horrek bere lanean jarraitu ezin duenean baina beste batean bai. Kasu hauetan bere soldataren %55 bizitza osorako etabeste lan batean aritu daiteke, konpatibleak dira. Absolutuan ezin du beste lanik egin, beraz, jasotzen zuen soldataren %100 jasoko du bizitza osorako. Elbarritasun handian, ezin izango du inolako lanik egin eta menpeko pertsona izango da, non, denerako laguntza beharko duen. Hemen, prestazioa izan oi da %145. Teorian %100 konpentsatzezko pertsona horrek ezin duela lanik egin da %45 laguntzen duenari ordaintzeko. 
BALIOGABETZEN EZ DUTEN LESIO IRAUNKORRAK:
· Gertagarria: LI edo GP ondorioz langile bati lesio iraunkorra eragin dio, baina, honek ez du baliogabetzen lana egiteko.
· Betekizunak: ez da kotizaziorik eskatuko. 
· [bookmark: _GoBack]Prestazioa: kalte ordaina.
